Zuzenbide Administratiboa II


VI. ikasgaia: Administrazio instituzionala edo erakundezko Administrazioa:











	Administrazio ez-lurraldetarrak:


	-Administrazio korporatiboa.


	-Administrazio instituzionala.








	1-Administrazio korporatiboa:





	Oinarri gisa pertsona multzo bat du, interes edo helburu amankomun bat duten pertsona multzo bat. Helburu hoiek lortzeko bildu egiten dira. 


	Helburu hoiek izan daitezke, ekonomikoak (merkatal ganbarak), lanbidekoak (abokatu edo medikuen kolegioak) edo sozialak (ONCE).


	Pertsona multzoa funtsezko elementua da.


	Korporazio era ezberdinak sor daitezke. Korporazio lokalak ere korporazioak dira (Udal Administrazioen funtsezko elementua biztanlegoa da. Aldiz Estatuko edo KKAAetako Administrazioarena ez da horrela gertatzen), baina Administrazio korporatiboa ez da Administrazio lurraldetarrak direlako.





	Administrazio korporatiboan korporazio publiko guztiak sartzen dira, korporazio lokalak izan ezik.





	2-Administrazio instituzionala:





	Instituzioetan (bai publiko eta bai pribatuetan) zer gertatzen da? Pertsona fisiko edo juridiko batek helburu batzuk lortzearren beste pertsona juridiko bat sortzen duela.


	Administrazio publiko batek, pertsona juridiko publiko edo pribatu bat sortzen du helburu zehatz batzuk lortzeko bere eskuduntza atal bat egikaritzeko.


	Oinarri fundazionala du, Administrazio publikoak sortzen du, helburu bat betetzeko funtzio batzuk eta baliabide batzuk ematen dizkiolarik.





	Administrazio publikoak gordetzen du eskuduntza multzoaren erantzunkizuna. Horregaitik ente hoien iharduera kontrolatu egiten da.


	Administrazio lurraldetar bakoitzak sortu dezake Administrazio instituzionala osatzen dituen pertsona juridikoak.





	LPC 2 art.


	Art. honek zein Administraziori aplikatuko zaion LPCa esaten ditu, eta ez da hartu behar Administrazio publikoak zehazteko irizpide bezala.


	LJ 1.2d art.


	Art. honek adierazten digu JKAak zer eremu ezagutzen duen, eta ez da hartu behar Administrazio publikoak zehazteko irizpide bezala. 





	Ondorioa=>Nahiz eta lege huetan Administrazio lurraldetarrek sortutako entitate pribatuak ez aipatu, horrek ez du esan nahi, Administrazio instituzionalean sartzen ez direnik.





	Administrazioa “ugaria” da, ez da pertsona juridiko bakarra. Nondik dator hainbeste pertsona juridiko publiko edo bere kasuan pribatuak egotea?





	+Deszentralizazio funtzional prozesuaren ondorioa da. Administrazio lurraldetarrek pertsona juridiko bat eratzen du bere eskuduntza multzo bat egikaritu dezan helburu bat betetzeko.





	+Zuzenbide Administratibotikan ihesa. Zuzenbide Administratiboak Administrazioari ahalmenak ematen dizkio, baina hainbat muga eta traba ere bai. Administrazioari interesatuko zaio batzuetan muga eta oztopo hoietatik ihes egitea.


	Horretarako baliatuko da batez ere iharduera ekonomikoan merkatal sozietateetaz (Lan Zuzenbideko, Merkataritzako Zuzenbideko edo Zuzenbide Zibileko eraentza erabili ahal izango delarik), eta iharduera sozialean fundazioetaz (Zuzenbide Zibileko eraentza erabili ahal izango delarik).





	Beti ere, muga bat existituko da. LPC 2.2 art.an jasotzen den muga: Ahalmen administratiboak erabili behar direnean, Zuzenbide Administratiboa erabili beharko da beti, ezingo da Merkataritzako Zuzenbidera edo Zuzenbide Zibilera ihes egin.











	Administrazio ardatzarekiko harremanak:





	Administrazio sortzaileari, Administrazio ardatza deituko diogu (Administracion matriz). Normalean Administrazio ardatz hori, Administrazio lurraldetar bat izango da, baina aukera badago Administrazio instituzional batek Administrazio instituzional bat sortzea.





	-Entea sortzen denean nortasun juridiko propioa duela esango digu sortzen duen arauak (Legea, edo Dekretua). Nortasun juridiko independentea izango du, Administrazio ardatzarengandik berezitua.


	Baina aurreneko momentutik ezingo du ihardun aurrikusten diren organoak guztiz eratuak diren momenturarte.


	Ihardueraren aldetik, Ihardueraren izaera ezberdinak berezitu behar ditugu:


	-”ad intra” harremanak: Administrazio ardatzak eta Administrazio instituzionalaren arteko harremanak.


	-”ad extra” harremanak: Beste subjektuekiko dituen harremanak.

















	“Ad extra” harremanetan iharduteko gaitasuna izango du eta independenteki jokatuko du.


	“Ad intra” harremanetan independentzia ez da erabatekoa, tutela harreman bat egongo da. Bere organoen antolakuntza Administrazio ardatzak egiten du, eta organo hoien titularrak Administrazio ardatzak izendatuko ditu.





	Bere ihardueran ere Administrazio ardatzaren eragina egongo da. Helburuak betetzea eta iharduera aurrera eramatearan erantzunkizuna Administrazio ardatzarena bait da.








	-Administrazio ardatzarekin instrumentalitate harreman bat izango du: Hau azken finean menpekotasunean itzultzen da.


	Printzipio hau LOFAGE 44 art.an jasotzen da.


	Administrazio instituzional bat Administrazio ardatzaren menpe egongo da bere bizitza guztiaren zehar.





	“Ad extra” edo kanpoko harremanetan, ez dago legitimaturik Administrazio ardatzaren iharduerak aurkatzeko


	“Ad intra” harremanetan, antolakuntza Administrazio ardatzak aurrez ezarri dezake, eta antolakuntzan dauden pertson inportanteenak askotan Administrazio ardatzan dauden berberak izango dira.


	Arlo ekonomikoan, baliabide ekonomikoak Administrazio ardatzetik datoz, eta era berean gastuak kontrolatuko ditu.








	-Administrazio instituzional baten iraungipenari dagokionez: Baliabideak eta ondare ekonomikoa Administrazio ardatzera itzultzen dira.














	Administrazio bakarrak soturikoak:





	Normalean sortzailea Administrazio lurraldetar bat izango da. LOFAGEan aukera ikusten da Administrazio instituzional batek Administrazio instituzional bat sortzea (ad. Organismo autonomo batek, baltuz anonimo bat sortzea, baina sorrera egintza egiten duena, Administrazio lurraldetarra izango da).





	Administrazio instituzionala sortzearen arrazoia da Administrazio ardatzak bere iharduera aurrera eramateko duen ezintasuna. 


	Azken hau horrela baldin bada nola da posible Administrazio instituzional batek Administrazio instituzional bat sortzea?  Legeak aurrikusten du aukera hori galdera hau planteatu gabe.











	Administrazio instituzioanalaren araudia ezberdina da Administrazio lurraldetar bakoitzaren eremuan, beraz, tipologia eta funtsezko elementuak ez daude bateraturik. Ezin da esan Administrazio instituzional guztia erabatekoa edo hainbat motakoa dela. Estatuko Administrazio instituzionala era batekoa da, KKAAetako Administrazio instituzion
